
AN CHAOI CHUN ÁBHAIR 
THAGARTHA (DHEIMHNITHE) a 
ROGHNÚ  
 
Bíonn Ábhair Thagartha (ATanna) agus Ábhair Thagartha Dheimhnithe 
(ATDanna) teoranta agus daor ar uairibh, agus ní oireann siad i gcónaí 
iad do na cuspóirí go léir le próiseas tomhais. 
Is é an aidhm leis an nóta feidhme seo úsáideoirí deiridh a chur ar an eolas le roghnú na nAT(D)anna 
cuí, agus chun tacú lena n-úsáid cheart dá réir.  
 

RÉAMHRÁ 

Ní bhíonn Ábhair Thagartha (ATanna) agus/nó 
Ábhair Thagartha Dheimhnithe (ATDanna) ar 
fáil go forleathan de bharr líon teoranta na 
dtáirgeoirí ábhair thagartha. Anuas air sin, ní 
féidir leas a bhaint as AT(D) faoi leith ach 
amháin le cuspóir aonair amháin faoi thomhas 
sonrach, agus ba cheart go gceadófaí a 
oiriúnacht i gcónaí.  Mínítear leis sin an fáth 
gur deacair é an próiseas roghnúcháin ar 
ábhar tagartha (deimhnithe), agus go 
dteastaíonn comhréitigh uaidh ó thráth go 
chéile. 
Tá roinnt treoirlínte ann ámh chun éascú don 
roghnú sin, agus déantar iaracht sa nóta 
feidhme seo iad a aibhsiú. Is féidir achoimre a 
dhéanamh orthu sin sna trí chéim seo a 
leanas: 
1. Úsáid bheartaithe an AT(D) a shainiú  
2. Gach faisnéis infhaighte a cheadú 
3. Infhaighteacht an AT(D) roghnaithe i do 

réigiúnsa a fhíorú.  
 

1. ÚSÁID BHEARTAITHE AN AT(D) A 
SHAINIÚ 

Is féidir leas a bhaint as ATanna agus/nó 
ATDanna le haghaidh roinnt cuspóirí i 
bpróiseas tomhais. Áirítear leo sin calabrúchán 
agus bunú na hinrianaitheachta 
méadreolaíochta, bailíochtú modha (fíre agus 
beachtas), an rialú cáilíochta, agus sannadh 
luachanna ar ábhair eile. 

Is amhlaidh dá réir arb í an chéad chéim de 
roghnú AT(D) chun an úsáid bheartaithe a 
shainaithint, go háirithe toisc nach mbíonn 
gach ábhar oiriúnach do na feidhmeanna 
éagsúla go léir. Is iad na heochaircheisteanna 
ná sainiú an tomhasáin, an luach cainníochta 
lena éiginnteacht agus inrianaitheacht agus 
cineál ábhair (maitrís nó fíorshubstaint). 

Sainiú an tomhasáin 

Cé go mbíonn roinnt tomhasán sainithe go 
struchtúrach (is ionann luaidhe agus luaidhe), 
sainítear cinn eile le modh sonrach (e.g. 
gníomhaíocht einsímeach arna tomhas leis an 
nós imeachta tagartha IFCC ag  37 °C; 
righneas tuinsimh an chruach arna tomhas le 
ISO-148). Tuairiscítear an chaoi ina sainítear 
an tomhasán sa cháipéis a ghabhann leis an 
AT(D). Ní mór go meaitseálann sainiú an 
tomhasáin san AT(D) sainiú an mhodha ar 
cheart go n-úsáidfí AT(D) ina leith.  

Luach cainníochta, éiginnteacht agus 
inrianaitheacht 

Ní foláir de réir na gcaighdeán le haghaidh 
chórais cháilíochta na saotharlann cosúil le 
ISO/IEC 17025 nó ISO 15189 go mbíonn 
torthaí tomhais inrianaithe ó thaobh na 
méadreolaíochta de. D’fhonn an 
inrianaitheacht méadreolaíochta a bhunú, 
bíonn ATD de dhíth a bhaineann le 
hinrianaitheacht méadreolaíochta. Áirítear leis 
an ráiteas sainiú an tsainaitheantais (an 
tomhasán) agus an luacha cainníochta. 
Ceanglaítear an ATD leis sin do chaighdeán 
méadreolaíochta, a d’fhéadfadh a bheith mar 
an SI (Córas Idirnáisiúnta na nAonad) nó mar 
scálaí gnásúla ar bith eile (scálaí treallacha 
bunaithe ar luachanna sannta na nATDanna a 
shloinntear sna sonraíochtaí caighdeánacha, 
moltaí idirnáisiúnta nó doiciméid tagarthh eile).  

Ach a bhfíoraítear go mbíonn an ATD 
oiriúnach dá úsáid bheartaithe, tá sé 
tábhachtach chun a fhíorú gurb ionann an 
luach cainníochta agus a éiginnteacht agus na 
cinn inmhianaithe. Caithfidh an luach 
cainníochta a bheith laistigh de réimse oibre 
an mhodha, agus go mbíonn a éiginnteacht 
iomchuí chun na críche dá mbainfear leas as 
an ATD.  Bíonn sé tábhachtach i gcónaí a 
thabhairt faoi deara go n-áireofar éiginnteacht 
an ATD le héiginnteacht deiridh an toraidh a 
fhaightear tríd an modh sin. Is amhlaidh dá réir 
má bhaintear leas as an ATD le haghaidh 
feidhmeanna cosúil leis an gcalabrúchán, 

sannadh luachanna ar ábhair eile nó measúnú 
fíre, go mba cheart an éiginnteacht a bheith 
chomh beag agus is féidir nó go hidéalach 
níos lú ná aon rannchuidiú éiginnteachta eile. 
Maidir le feidhmeanna eile, cosúil le measúnú 
beachtais nó rialú cáilíochta, is leor AT(D) le 
homaigineacht leordhóthanach a bheith acu. 

AT(D) fíorshubstainte nó maitríse 

Maidir le calabrúchán ar chéim tomhais de 
mhodh éigin nó chun luachanna a shannadh ar 
ábhair eile (cleachtais forleathana lena n-
áirítear modhanna ullmhaithe na gcalabrán), is 
gnách go mbaintear leas as ATD 
fíorshubstainte. Tréithrítear fíorshubstaintí de 
réir a n-íonachta ceimicí agus airíonna fisiciúla 
eile. Bíonn ATD-maitríse de dhíth ar uairibh le 
haghaidh roinnt teicnící cosúil le XRF nó ICP-
AES. Tarlaíonn sé sin nuair a fheidhmíonn an 
mhaitrís tionchar le linn an phróisis tomhais ar 
na hanailítí. 

Chun cuspóirí eile cosúil le bailíochtú modha 
(fíre agus measúnú beachtais) agus rialú 
cáilíochta, bíonn luachanna deimhnithe de 
dhíth arb inrianaithe ó thaobh na 
méadreolaíochta iad. Agus briseadh an 
tslabhra inrianaitheachta á chosc, is í ATD-
maitríse an rogha is fearr sa chuid is mó de na 
hoibríochtaí. Áirítear maitrís an ATD go 
hidéalach le raon feidhme an mhodha a 
úsáidtear. Murab amhlaidh an cás, bíonn 
roinnt uirlisí ann chun úsáideoirí deiridh a 
threorú le sainaithint ATD-maitríse chirt. Ceann 
amháin díobh sin is ea an triantán saille-
próitéine-carbaihiodráite AOAC ar féidir leas a 
bhaint as chun measúnú a dhéanamh ar 
chosúlacht na nATDanna maitríse bia éagsúla 
(Wolf and Andrews 1995; Philips et al., 2013).  

2. GACH FAISNÉIS INFHAIGHTE A 
CHEADÚ 

Is é an dara chéim le roghnú AT(D) gach 
faisnéis infhaighte a cheadú. Ba cheart go n-
áireofaí faisnéis maidir le héiginnteacht ATD, 
cobhsaíocht AT(D), an ráiteas 
inrianaitheachta, dearbhú cáilíochta, próiseas 
táirgthe, tomhais agus ionramháil sonraí a 
áireamh leis an deimhniúchán AT(D) agus leis 
an tuairisc faoin deimhniúchán nó leis an dá 
rud. 

Is bunriachtanach í an fhaisnéis go léir a 
thuairiscítear, agus caithfear í a cheadú go 
cúramach sula bhfaightear aon AT(D). 

Caithfidh gur ríomhadh éiginnteacht deiridh an 
ATD de réir na Treorach faoi shloinneadh na 
héiginnteachta sna tomhais – GUM (ISO/IEC 
Treoir 98-3) de réir mar a samhlaíodh i dTreoir 
ISO 35. Soláthraítear sa doiciméad seo treoir 

shonrach freisin maidir le homaigineacht, 
cobhsaíocht agus staidéir thréithrithe le linn 
deimhniú na nAT(D)anna. 

Is paraiméadar tábhachtach í an chobhsaíocht 
le breithniú má táthar chun úsáid a bhaint as 
an AT(D) chun cuspóirí  rialaithe cáilíochta, 
cosúil le cairteacha rialaithe, óir go mbaintear 
leas as ábhar sa chás sin thar achar ama níos 
faide. 

Caithfidh gur tuairiscíodh an ráiteas 
inrianaitheachta go soiléir, agus ba chóir go 
ligfí d’úsáideoirí deiridh ann sainiú ar 
chéannacht agus ar luach cainníochta an ATD 
faoi leith a shainaithint.  

Ba cheart go ligfí d’úsáideoirí deiridh leis an 
bhfaisnéis ráthú cáilíochta chun a fhíorú gur 
Tháirgeoir AT inniúil a tháirg an AT(D). I 
gcomhréir le ISO/IEC 17025, glactar le 
creidiúnú an Táirgeora AT chuig ISO 17034 
(an caighdeán lena socraítear na ceanglais 
d’inniúlacht na dtáirgeoirí ábhair thagartha), 
mar fhianaise ar inniúlacht. I gcás táirgeoirí 
neamh-chreidiúnaithe, ba cheart go bhfaighfí 
cruthúnas breise, de chomhlíonadh ar a 
laghad le ISO 17034, chun ligean d’úsáideoirí 
deiridh a measúnú a dhéanamh ar chóras 
cáilíochta an mhonaróra.  

Ar deireadh, i gcás mionsonraí an phróisis 
táirgthe, maille le mionsonraí na dtomhas agus 
an chóireáil sonraí; ba cheart go mbeidís 
trédhearcach toisc go bhféadfaidís tionchar a 
fheidhmiú ar an ábhar. 

3. FÍORAIGH AN INFHAIGHTEACHT 
SA RÉIGIÚN  

Is í an chéim thábhachtach dheireanach le 
roghnú AT(D) chun infhaighteacht sa réigiún a 
fhíorú. Ba chóir go gceadófaí í sin i gcónaí le 
táirgeoir an ábhair thagartha agus/nó leis an 
dáileoir áitiúil. D’fhéadfaí roinnt ábhar, go 
háirithe iad siúd a tháirgtear ó orgánaigh 
ghéinmhodhnaithe nó ó bheostoc, a bheith 
srianta i dtíortha áirithe agus/nó a bheith 
bactha ag custaim faoi dhálaí stórála neamh-
optamúla. 

AN ÁIT CHUN TEACHT AR ÁBHAIR 
THAGHARTHA (DHEIMHNITHE) 

Is féidir teacht ar ATanna agus/nó ATDanna in: 

 Catalóga ábhar tagartha do tháirgeoirí, e.g. 
https://crm.jrc.ec.europa.eu    

 Catalóga dáileoirí ceimiceán 

 Bunachair shonraí ar líne, e.g. 
www.comar.bam.de  

 

https://crm.jrc.ec.europa.eu/
http://www.comar.bam.de/


 

 

 

Leathanach 3 de 3 

ACHOIMRE 

Tugtar forbhreathnú sa tábla thíos faoi na hairíonna AT a theastaíonn i gcomhair fheidhm éagsúil AT: 

 Calabrúchán 
modha 

Bailíochtú 
modha: fíre 

Bailíochtú 
modha: 
Beachtas 

Gnáthrialú 
cáilíochta 

Luachanna a 
shannadh ar 
ábhair eile 

Sainiú 
tomhasáin 

Mar an gcéanna 
leis an modh a 
úsáideadh 

Mar an gcéanna 
leis an modh a 
úsáideadh 

Neamhábhartha1

) 
Neamhábhartha1

) 
Mar an gcéanna 
leis an modh a 
úsáideadh 

Luach 
cainníochta 

Laistigh de 
réimse oibre an 
mhodha 

Laistigh de 
réimse oibre an 
mhodha 

Laistigh de 
réimse oibre an 
mhodha 

Laistigh de 
réimse oibre an 
mhodha 

Laistigh de 
réimse oibre an 
mhodha 

Éiginnteacht Chomh beag 
agus is féidir 

Níos lú go 
hidéalach ná 
rannchuidithe 
éiginnteachta 
eile 

Homaigineacht 
níos fearr ná diall 
idir-reatha 

Homaigineacht 
níos fearr ná diall 
idir-reatha 

Chomh beag 
agus is féidir 

Inrianaitheac
ht an luacha 
shannta 

Mar an gcéanna 
leis an modh a 
úsáideadh 

Mar an gcéanna 
leis an modh a 
úsáideadh 

Neamhábhartha1

) 
Neamhábhartha1

) 
Mar an gcéanna 
leis an modh a 
úsáideadh 

Maitrís Fíorshubstaint 
AT Maitríse 

AT Maitríse AT Maitríse AT Maitríse Fíorshubstaint 
AT Maitríse 

ATD de dhíth 
nó an leor AT 
neamhdheim
hnithe? 

ATD de dhíth ATD de dhíth Is leor AT 
neamhdheimhnit
he, is féidir úsáid 
a bhaint as ATD 

Is leor AT 
neamhdheimhnit
he, is féidir úsáid 
a bhaint as ATD 

ATD de dhíth 

An bhfuil 
Deimhniúchá
n nó Bileog 
Eolais faoi 
Tháirge ar 
fáil?  

Bunriachtanach Bunriachtanach Tairbheach Tairbheach Bunriachtanach 

An bhfuil 
faisnéis eile 
ar fáil? 

Fíor-áisiúil Fíor-áisiúil Fíor-áisiúil Fíor-áisiúil Fíor-áisiúil 

1) Is é bunús na comparáide sa ghnáthrialú cáilíochta agus sa mheastóireacht ar bheachtas ná 
comparáid a dhéanamh leis an meánluach a fuair an tsaotharlann.. Is amhlaidh dá réir nach ábhartha 
iad sainiú agus inrianaitheacht na luachanna féideartha a thugann táirgeoir an AT. 

